Na osnovu člana 23. Zakona o ministarstvima i drugim organima uprave Tuzlanskog kantona („Službene novine Tuzlanskog kantona broj: 17/00, 3/01, 12/03 i 10/05), i tačke IV Odluke o utvrđivanju kriterija za korištenje sredstava sa budžetske pozicije 14010001 Ekonomski kod: 614500 – Regresiranje-subvencioniranje kamate privrednim društvima iz drvoprerađivačke industrije broj:04/1-14-15158/09 od 27.10.2009. godine, Ministarstvo poljoprivrede, šumarstva i vodoprivrede  Tuzlanskog kantona  r a s p i s u j e

J A V N I  P O Z I V

za korištenje sredstava sa budžetske pozicije 14010001 Ekonomski kod: 614500 – Regresiranje-subvencioniranje kamate privrednim društvima iz drvoprerađivačke industrije
 I Pravo učešća i uslovi za korištenje sredstava

Uslovi koje privredno društvo iz oblasti drvoprerađivačke industrije treba ispuniti su sljedeći:

· da privredno društvo, sa sjedištem na području Tuzlanskog kantona, proizvodi i na tržište plasira finalne proizvode od drveta,

· da je urađen Plan poslovanja za 2009. godinu sa strukturom potrebnih sredstava,

· da privredno društvo ima zaključen ugovor o kreditu sa komercijalnom bankom,

· da je društvo izmirilo ili ugovorom reprogramiralo obaveze po osnovu direktnih i indirektnih poreza, prema poreznoj upravi i fondovima (PIO/MIO, zdravstvenog osiguranja).

II Potrebna dokumentacija

Privredno društvo je obavezno priložiti sljedeću dokumentaciju:

· Rješenje o   upisu  subjekta  upisa  u sudski  registar   sa   posljednjim promjenama,

· Obavještenje o razvrstavanju pravnog lica prema djelatnosti,   

· Uvjerenje o registraciji poreza na dodanu vrijednost,

· Uvjerenje o poreskoj registraciji,

· Plan poslovanja za 2009. godinu sa strukturom potrebnih sredstava,
· Ovjerena fotokopija Ugovora o kreditu sa komercijalnom bankom, o kreditnom zaduženju za investiranje u proizvodni ciklus (nabavka opreme, nabavka repromaterijala),
 sa otplatnim planom,
· Potvrda o ostvarenom uvozu i  izvozu u 2008. godini, izdata od Uprave za indirektno oporezivanje, 

· Potvrda PIO-a o broju zaposlenika na dan 01.11.2009. godine,

· Uvjerenje o izmirenju ili ugovor o reprogramiranju obaveza po osnovu poreza od  Porezne uprave, ne starije od 3 mjeseca od dana objavljivanja javnog poziva,

· Uvjerenje o izmirenju ili ugovor o reprogramiranju obaveza po osnovu poreza od   Uprave za indirektno oporezivanje, ne starije od 3 mjeseca od dana objavljivanja javnog poziva,

· Uvjerenje o izmirenju ili ugovor o reprogramiranju obaveza po osnovu doprinosa od PIO, ne starije od 3 mjeseca od dana objavljivanja javnog poziva,

· Uvjerenje o izmirenju ili ugovor o reprogramiranju obaveza po osnovu doprinosa od  Zavoda za zdravstveno osiguranje, ne starije od 3 mjeseca od dana objavljivanja javnog poziva,

  III Kriteriji za dodjelu sredstava

a) ukupna visina kreditnog zaduženja za investiranje u proizvodni ciklus (nabavka opreme, nabavka repromaterijala),





b) ukupna visina kamate na kredit za 2009. godinu,

c) neto izvozni rezultati (izvoz-uvoz) u 2008. godini,





d) broj zaposlenih radnika na neodređeno vrijeme u privrednom društvu na dan 01.11.2009. godinu




IV Način vrednovanja kriterija
Vrednovanje kriterija vršit će se na slijedeći način:

a) visina kreditnog zaduženja vrednovat će se na način da se na svakih 100.000,00 KM kredita dobiva (jedan) 1 bod pri čemu će se za svakih 10.000,00 KM dodjeljivati 0,1 bod;

b) visina kamate na kredit za 2009. godinu vrednovat će se na način da se na svakih 10.000,00 KM kamate dobiva (jedan) 1 bod pri čemu će se za svakih 1.000,00 KM dodjeljivati 0,1 bod;

c) neto izvozni rezultat vrednovat će se tako što će za svaku vrijednost neto izvoza (izvoz-uvoz) u 2008. godini od 1.000.000,00 KM dodjeljivati (jedan) 1 bod, pri čemu će se za svakih 100.000,00 KM dodjeljivati 0,1 bod;
d) broj predviđenih bodova po ovom kriteriju je 200 bodova i  dijelit će sa ukupnim brojem radnika svih privrednih društava koja su ispunila uslove. Na ovaj način dobit će se broj bodova po jednom zaposlenom radniku. Dobiveni broj bodova po jednom zaposlenom radniku, množit će se sa brojem radnika koje ima navedeno društvo, što će predstavljati osvojeni broj bodova po ovom kriteriju;

Sva društva koja ispunjavaju uslove i kriterije vrednovat će se tako što će se sredstva za regresiranje-subvencioniranje kamate dodjeljivati prema ukupno osvojenom broju bodova na slijedeći način:

· privredno društvo koje je ispunilo kriterije sa najvećim ukupnim brojem osvojenih bodova dobit će sredstva za regresiranje–subvencioniranje kamate u ukupnom iznosu za  2009. godinu, a maksimalno 100.000,00 KM,

· društva sa ukupno osvojenim bodovima sa rednim brojem 2 i 3 dobit će sredstva za regresiranje-subvencioniranje kamate za 2009. godinu u vrijednosti od 75 % ukupne godišnje kamate za 2009. godinu, a maksimalno 75.000,00 KM,

· društva sa ukupno osvojenim bodovima od rednog broja 4 do 8 dobit će sredstva za regresiranje-subvencioniranje kamate za 2009. godinu u vrijednosti od 50% ukupne godišnje kamate za 2009. godinu, a maksimalno 40.000,00 KM.

· ostala društva koja ispune uslove i kriterije  dobit će sredstva za regresiranje-subvencioniranje kamate za 2009. godinu ravnomjerno do ukupne visine sredstava predviđenih budžetskom pozicijom.

V Zaključivanje Ugovora

Ministarstvo poljoprivrede, šumarstva i vodoprivrede zaključit će pojedinačne ugovore sa privrednim društvima kojima budu dodijeljena sredstva, u kojima će se regulisati međusobna prava i obaveze. 

VI Način apliciranja

Privredno društvo podnosi prijavu Ministarstvu poljoprivrede, šumarstva i vodoprivrede Tuzlanskog kantona na posebnom prijavnom obrascu koji se može preuzeti u Ministarstvu ili na web stranici Vlade Tuzlanskog kantona (www. vladatk.kim.ba). 

Prijava sa potrebnom dokumentacijom se podnosi u zapečaćenoj koverti, a predaje se putem pošte ili na pisarnici Ureda za zajedničke poslove kantonalnih organa Tuzlanskog kantona na adresi: TUZLANSKI KANTON, Ul. Slatina br. 2, 75000 Tuzla, sa naznakom: NE OTVARATI, Za Ministarstvo poljoprivrede, šumarstva i vodoprivrede Tuzlanskog kantona, Prijava na javni poziv za korištenje sredstava sa budžetske pozicije 14010001 Ekonomski kod: 614500 – Regresiranje-subvencioniranje kamate privrednim društvima iz drvoprerađivačke industrije
Krajnji rok za podnošenje aplikacija je 15 dana od dana objavljivanja u dnevnim novinama. 

Svi dokumenti koji se prilažu moraju biti originali ili ovjerene  kopije.  

Nepotpune i neblagovremene prijave neće se razmatrati.

Prispjela dokumentacija neće se vraćati.

Sve dodatne informacije mogu se dobiti u Ministarstvu poljoprivrede, šumarstva i vodoprivrede, Aleja Alije Izetbegovića br.2, 75000 Tuzla, ili na telefone: 035/270–495, 035/270–496, 035/270-507, kontakt osoba: Suada Bajić
